
Alzheimer - hoe gemaak met testament?

Dit is baie algemene gebruik dat gades, of
mense in 'n verhouding, in hul testament
“alles aan die langslewende” bemaak.
Maar is dit wys?

'n Leser se vraag het my op dié spoor
gesit. En laat ek dit sommer uit die staan-
spoor sé€, in haar geval blyk dit beslis nie
SO wys te wees nie. Kom ons kyk.

Sy en haar man is binne gemeenskap
van goed getroud. Hulle het 'n gesamentli-
ke testament waarin “alles aan die langsle-
wende” bemaak word. Intussen het hy
Alzheimer se siekte opgedoen. Hoe raak

dit die bemakings as hy eerste stert? En as
hy haar oorleet? Kan hy sy testament ver-
ander? Kan sy hare?

Ons neem dit maar stap vir stap. As jy
binne gemeenskap van goed getroud is,
besit jy die helfte van die gemeenskaplike
boedel. Daaraan kan niemand iets doen
nie, dis wet. Dit beteken ook dat elke par-
ty sy deel (en dis 'n halwe onverdeelde
aandeel, wat beteken nie een het volle be-
sitreg op enigiets nie) van daardie boedel
kan bemaak aan wie hy wil.

Selts al het julle 'n gesamentlike testa-
ment waarin julle onderskeidelik jul helfte
aan mekaar bemaak, kan enige party eni-
ge tyd 'n nuwe testament opstel waarin hy
met sy aandeel aan die gemeenskaplike
boedel spesifiek handel. Jy hoet die ander
party nie eens in te lig nie. Die feit dat dit
'n “gesamentlike” testament is, verander
niks hieraan nie.

Nou die kwessie van Alzheimer se siek-
te. As hy eerste stert, behoort daar nie 'n
probleem te wees nie en sal sy testamenteé-

re bemaking steeds geldig wees (ons neem
aan dat toe hy die testament opgestel het,
was hy handelingsbevoeg). Die probleem
gaan kom wanneer sy eerste sterf en hy
moet erf. Daar sal dan vir hom ’n kurator
aangestel moet word om sy sake te behar-
tig, synde hy nie handelingsbevoeg is nie.
Die Boedelwet (Wet 66 van 1965) verleen
magtiging aan die meester van die hot om

'n kurator aan te stel ingevolge die Wet op
Geestesgesondheid (Wet 18 van 1973).

Dit is nie altyd die gewenste situasie nie.

Die vraag is, hoe gemaak? Hoe vermy jy
die probleem? Behoorlike boedelbeplan-
ning. Of soos ek graag daarna verwys, fi-
nansiéle risikobeplanning. Gevreesde siek-
tes, soos Alzheimer se siekte, is 'n risiko
en het 'n finansiéle gevolg.

Blote volmag waarvolgens jy 'n ander
aanstel om met jou sake te werk, is nie
goed genoeg nie. Die rede is dat 'n volmag
verval die oomblik dat jy nie meer hande-
lingsbevoeg is nie. 'n Volmag is net geldig
solank jy dit nog kan terugtrek. Die dood

maak jou baie onbevoeg om te handel.

Jou testament werk anders. Die Wet op
Testamente (Wet 7 van 1953) bepaal wie is
bevoeg om ’'n testament te maak. En as jy
N wettige testament opgestel het, bly dit
van krag totdat jy dit verander of tot jy
stert. lemand met Alzheimer se siekte,
SO0S genoem, is nie bevoeg om ’'n testa-
ment op te stel, of te wysig, nie.

My voorstel sou wees om pleks van om
bates aan mekaar te bemaak, dit in die
eerste plek aan ’'n testamentére trust te
bemaak. Julle kan dan in lewe, en terwyl
julle albei ten volle handelingsbevoeg 1is,
die trustees van die trust self kies, pleks
dat 'n kurator namens jou vir jou aange-
stel word.

